
ITTRA LILL-KNISJA TA” GHAWDEX
tal-E.T. Mons. Mario Grech
Isqof ta” Ghawdex

Talb ghax-xita

Gheziez,

In-nuqqas ta’ xita qed jinhass sew u ged ikollu konsegwenzi fuq l-ucuh tar-raba’ u I-frott
taghha. Waslet f'qalbi t-tnehida ta’ hafna bdiewa li qed jaraw il-wic¢c tal-art jinkedd
minhabba n-nixfa mhux tas-soltu.

F’dawn ic-c¢irkustanzi, it-twemmin taghna f'Alla 1-Hallieq li jista’ kollox imexxina biex
nerfghu qlubna lejH ftalba herqana sabiex jaghtina x-xita f'waqtha. L-gharfien li llum
ghandna biex naqraw “it-temp” m’ghandu bl-ebda mod inaqqas il-fidi taghna fl-id tal-
providenza ta’ Alla li tmexxi kollox u li jhares lejn il-htigijiet ta’ wliedu 1-bnedmin.

Ghaldagstant, kif fl-imghoddi ghamlu missirijietna, hekk ahna msejhin nistqarru l-fidi
taghna fil-Hallieq u nduru lejh bl-umilta u l-fidu¢ja bhala wlied Missier Hanin li hu fis-
smewwiet, li “jtalla’ x-xemx tieghu sew fuq il-hziena u sew fuq it-tajbin, u jnizzel ix-xita
sew fuq min hu tajjeb u sew fuqg min mhuwiex” (Mt 5:45).

Ghalhekk, naghmel sejha lill-bdiewa kollha taghna u lill-poplu kollu ta’ Alla fi gziritna
biex niehdu sehem f'Pellegrinagg Penitenzjali bl-istatwa ta’ Gestt Redentur, b’talb ghax-
xita, li ser immexxi nhar il-Hadd li gej, 28 ta’ Frar 2016, mill-knisja parrokkjali tal-Qala
lejn is-Santwarju Gubilari tal-Immakulata Kuncizzjoni. Il-pellegrinagg jibda fl-4.00pm, u
xhin jasal fis-Santwarju tigi ¢celebrata l-quddiesa.

Kollna tama fl-ghajnuna ta’ Ommna Marija, insejhu wkoll il-patro¢inju ta’ San Isidoru,
Patrun tal-bdiewa.

Naghtikom il-barka tieghi.

Moghtija mill-Kurja tal-Isqof, il-Belt Victoria, illum, il-Gimgha 19 ta’ Frar 2016.

¥ Mario Grech
Isqof ta’ Ghawdex

NB. Biex tinqara fil-quddies tas-Sibt filghaxija u 1-Hadd, 20 u 21 ta’ Frar 2016.



